
Saaknommer 587/91

IN DIE HOOGGEREGSHOF VAN SUID-AFRIKA

APPELAFDELING

In die saak tussen:

_ SIPHO MANDELA Appellant
en
DIE STAAT Respondent
CORAM: HOEXTER, NESTADT, et F H GROSSKOPF, ARR
VERHOOR ; 17 Februarie 1992
GELEWER: 6 Maart 1992

UTTSPRAAK

HOEXTER, AR .cccacu..




HCEXTER, AR,

Op 18 September 1989 is die appellant in Qie Oranje-
Vrystaatse Provinsiale Afdeling deur waarnemende regter Klopper
en assessore aan moord skuldig bevind. Die wverhoorhof het
bevind dat daar geen versagtende omstandighede ig nie._
Ingevolge die destyds geldende reg is die appellant die
_doodvonnis opgelé. Nadat die verhoorregter die appellant se
aansoek om verlof om te appelleer afgewys het, is n versoekskrif
om dusdanige verlof sonder welslae aan die hoofregter gerig.

Na afhandeling van die verhoor het die
Strafregwysigingswet 107 wvan 1990 ("die nuwe Wet") in werking
getree, met die geveolg dat die appellant se geval kragtens art
19(8) van die nuwe Wet deur die paneel-wat ingevolge die nuwe Wet
aangestel is, heroorweeg is. ‘Ingevolge art 19(10) het die
paneel bevind dat die doodvonnis waarskynlik op die appellant
opgelé sou gewees het indien art 277 van die Strafproseswet, 51

van 1977, soos deur die nuwe Wet vervang, ten tyde van



vonniscplegging in werking was. Dientengevolge en kragtens art
19(12) van die nuwe Wet word die ocorkonde van die onderhawige
geval tans aan hierdie hof voorgel@g.

Dit is onnodig om weer eens die uitwerking wvan die

bepalings van die nuwe Wet hier uit te stippel. Voorheen was

die posisie in h halssaak dat hierdie hof in h doodveonnis kon
inmeng slegs indien die verhoorhof by vonniscorweging misgetas
het. Tans is die posisie dat hierdie hof h eie en onbevange
diskresie moet laat geld. Indien na die oordeel van hierdie hof
die opgelegde doodvonnis nie die enigste gepaste strafvorm is
nie, word die doodstraf deur n ander vonnis vervang.

Dit gaan in die onderhawige appel om n tronkmoord wat
in n gevangenis deur die appellant met h tuisgemaakte mes op h
niks-vermcedende en weerlose mede-gevangene gepleeg 1is. Die
beweegrede vir die moord was weerwraak. Etlike weke voor die
moord het die oorledene die appellant van die besit van wapens

verkla. As gevolg daarvan is die appellant op 6 Januarie 1988



weens N oortreding wvan die Gevangenisrequlasies deur h

offisiershof  skuldig bevind en gevonnis tot 30 dae

alleenopsluiting met dieetstraf, waarvan 15 dae vir n tydperk van

3 jaar voorwaardelik opgeskort is.

Op 8 Februarie 1988, en terwyl die oorledene in n

eetsaal gesit het, het die appellant, wat staande was, met die

mes 1in sy hand die oorledene wvan agter af genader en
aangeval. Die mes het nh lem van 8 sentimeter gehad. Die punt
daarvan was stomp maar die snykante was skerp. Die appellant

het die oorledene heeltemal onverhoeds gevang en hom vyf
verskillende steekwonde toegedien. Vier wvan die wonde wat die
oorledene aldus opgedoen het (op die regter voorkop bokant die
wenkbrou; op die regterwang; op die regterblad; en net
onderkant die bopunt wvan die borsheen) was nog op sigself ndg
gesamentlik lewensgevaarlik. Die orige steekwond was egter

noodlottig. Aan die regter agterkant wvan die oorledene se

nek het die appellant hn steekwond toegedien wat tot h diepte wvan



5 sentimeter en tussen die tweede en derde nekwerwels ingedring

het. As gevolg hiervan (1) is die rugmurg totaal vernietig en
(2) is die oorledene weens longversaking oorlede, Dit is
alombekend dat die nek n kwesbare liggaamsdeel is. Die

verhoorhof het tereg bevind dat die appellang die oorledehe_
aangeval het met die direkte cogmerk om te dood.

Ten tyde van die voorval was die appellant 37 jaar oud.
Hy het twaalf vorige veroordelings op sy kerfstok. Hiervan is
agt veroordelings weens misdrywe (soos huisbraak en diefstal)
waarvan oneerlikheid n bestanddeel is. Gedurende 1987 is die
appellant weens huisbraak met die opset om te steel tot
gewoontemisdadiger verklaar. Die appellant se jongste
veroordeling 1is weens aanranding met die opset om te heseer
waarvoor hy op 19 Februarie 1988 n vonnis van gevangenisstraf
van een jaar opgelé is.

Daar moet vervolgens gekyk word na watter versagtende

en/of verswarende faktore by beoordeling van die feite wvan die



geval aangemerk moet word. In 8 v Dladla 19280(1) SA 143 (A) het
hierdfe hof by mopde van hoofregter Rumpff (op 151 A/B} verwys .
na -
"n soort wraaklus wat in sekere besondere omstandighede
as verskonende menslike reaksie en dus as n versagtende
omstandigheid by b geval van moord beskou sou kon
word." |
In die algemeen gesproke impliseer provokasie in die geval van n
geweldsmisdaad dat die slagoffer se eie voorafgaande optrede by
sy aanrander een of ander heftige gemoedsaandoening ontlok as
gevolg waarvan die aanrander die slagoffer te 1lyf gaan. In h
sekere sin het in die onderhawige geval die corledene se
voorafgaande optrede op provokasie neergekon. Weliswaar dat die
appellant se toorn en wrewel daardeur opgewek is, Namens die
Staat het mnr Hiemstra egter betoog dat in die bepaalde
omstandighede van hierdie geval die appellant se wraakgierigheid
nie as n versagtende faktor aangemerk kan word nie. Om die

volgende redes meen ek dat die Staat se advokaat gelyk het.

Wesenskenmerk wvan provokasie as versagtende faktor is



die onmiddellikheid van die boosdoener se reaksie op die
'slagoffer se toornverwekkende handeling. Die boosdoener moet
onverwyld en in die hitte van die oomblik tot sy geweldsdaad
oorgaan. h Vertraagde vergeldingshandeling met voorbedagte rade
is heeltemal die teengestelde van daardie momentele verlies aan‘
of inkorting wvan selfbeﬁeersing wat die waarmerk vaﬁ provokasie
dra. Waar, soos hier, die boosdoener eers na verloop van
aansienlike tyd na die uittartende optrede, en nadat hy behocorlik
geleentheid tot bedaring en besinning gehad het, sy slagoffer in
koelen bloede om die lewe gebring het, kan daar van provokasie as
versagtende faktor nouliks sprake wees.

Daarbenewens kan toorn aan die kant van h beskuldigde
strafversagtend inwerk slegs indien die slagoffer se
toornverwekkende daad sodanig is dat die gemoedscopwelling wat dit
by die beskuldigde ontlok na die oordeel van die gewone redelike
mens gebillik is. ¥om ons by die feite wvan die onderhawige

geval dien eerstens gemeld te word dat die feit dat h gevangene

in sy tronksel wapens opgaar onmiskenbaar dui op h geweldsoogmerk

wat wvir ander tronkinwoners - hetsy mede-gevangenes hetsy
bewaarders - lewensgevaar inhou. Die oorledene se bekendmaking

aan die owerheid was derhalwe lofwaardig. Ten tweede moet voor
oe gehou word dat die alleenopsluiting wat die appellant verduur_
het nie alleen die gevolg van sy esie toedoen was nie maar ook-die
uitvloeisel van n regmatige verhoor. In hierdie omstandighede,
so meen ek, sou die gewone ewewigtige landsburger wvir die
doodslag wat die appellant gepleeg het geen begrip kon toon nie.
Dat die appellant ontstoke was toe hy die oorlede gedood het, is
duidelik. Daarvan getuig die aakligheid wvan sy wandaad. Om
bostaande redes, egter, was die appellant nie billik ontstoke
nie. Bygevolg is die wraaklus hier ter sprake nie sodanige
“verskonende menslike reaksie” wat as n versagtende faktor
aangemerk kan word nie.

Uit die aangevoerde getuienis blyk dit dat sowel die

appellant as die oorledene 1lede van dieselfde bende was.






